
					এই পাতাটির মুদ্রণ সংশোধন করা প্রয়োজন। 
লহর } মধ্য-মণি \ల
এই যমুনাকে লক্ষ্য করিয়াছেন বলিয়া মনে হয় না। ব্রহ্মপুত্রের পশ্চিম প্রবাহও যমুনা নামে বিখ্যাত। এই নদী ময়মনসিংহ ও পাবনা জেলার মধ্যবৰ্ত্তী সীমারূপে প্রবাহিত হইয়া গোয়ালন্দের অল্প উপরে পদ্ম নদীতে পতিত হইয়ছে। রাজমালা রচয়ি তা এই নদীর কথাই উল্লেখ করিয়াছেন ।
যশপুর ;–(২৫ পৃঃ—২২ পংক্তি)। উদয়পুরের উত্তর দিকে অবস্থিত একটা গ্রাম। এই স্থানের উপর দিয়া উদয়পুরে গমনের রাস্ত ছিল ।
যাত্রাপুর ;–(৫২ পৃঃ—১• পংক্তি)। এই স্থান ঢাকা হইতে পশ্চিম দিকে ১৫ পনর ক্রোশ দূরবত্তী ইছামতী নদীর তীরে অবস্থিত। এই স্থান হইতে জলপথে আঁকা বঁকা ইছামতী নদী ঘুরিয়া ঢাকায় পৌছিতে সময় বেশী লাগে। পরিব্রাজক টেভারনিয়ার স্বরচিত ভ্রমণ বৃত্তান্তে একটা সোজা পথের কথা বলিয়াছেন । ক্ষু নবাব সাইন্তা খ এই স্থানে কিয়দিবস অবস্থান করিয়াছিলেন । ইহার শাসন কালে যাত্রাপুর অঞ্চলে মঘের উপদ্রব আরম্ভ হওয়ায়, নবাব সেই আ ত্যাচার নিবারাণাদ্দেশ্যে রুকুনউদ্দিন নামক সৈন্তাধক্ষের অধিনায়কত্বে এক দল নৌ-সেনা প্রেরণ করিয়ছিলেন । মঘেরা পলায়নপর হওয়ায় সে যাত্রায় উপদ্রব লিবরিত হইয়াছিল ।
ত্রিপুরেশ্বর বিজয়মাণিক্য, পাঠান সেনাপতি মমারক থাকে চট্টগ্রামের যুদ্ধে ধৃত ও কারারুদ্ধ করায়, গৌড়েশ্বর স্থলতান সুলেমান মহারাজকে এই মৰ্ম্মে পত্র লিখিয়ছিলেন যে, অবরুদ্ধ সেনাপতি মমরিক খাকে ছাড়িয়া দিলে, যাত্রাপুর পর্য্যন্ত বিস্তীর্ণ ভূভাগ ত্রিপুর রাজ্যের অন্তর্নিবিষ্ট করিয়া দেওয়া হইবে । এই পত্র পাইবার পূৰ্বেবই সেনাপতিকে চতুর্দশ দেবতা সমক্ষে বলি প্রদান করা হইয়াছিল, সুতরাং গৌড়েশ্বরের অনুরোধ রক্ষা করিবার সুবিধা ঘটে নাই । ইহার কিয়ৎকাল পরে মহারাজ বিজয় দিগ্বিজয়ে বহির্গত হইয়া যাত্রাপুর পর্য্যস্ত অধিকার করিয়াছিলেন। এই অধিকার স্থায়ী হইবার কোনও প্রমাণ নাই । কিন্তু তিনি মধ্যবঙ্গ পর্য্যন্ত সমস্ত স্থান লুণ্ঠনদ্বারা বিস্তর অর্থ সংগ্ৰহ করিয়াছিলেন।
রত্নপুর —(৫০ পৃঃ—২৫ পংক্তি) । ইহা উদয়পুর সহরের অংশবিশেষ । এই স্থানে চতুর্দশ দেবতার প্রাচীন মন্দির, লক্ষীনারায়ণের মন্দির এবং মহাদেবের মন্দির বিদ্যমান আছে ।
এখানে প্রতিষ্ঠিত শিবলিঙ্গ পীঠদেবীর ভৈরব। প্রবাদ আছে, এই শিবলিঙ্গটা আগরতলায় উঠাইয়া নেওয়ার জন্য বিস্তর চেষ্টা করা হইয়াছিল। এমন কি, হস্তীদ্বারা পৰ্যন্ত টানা হইয়াছে, তথাপি মৃত্তিক গৰ্বে প্রোথিত অংশ তোলা যাইতে পারে নাই। এই টানাটানির দরুণ বিগ্রহটী উত্তর-পশ্চিম কোণের দিকে কিঞ্চিৎ হেলিয়া রহিয়াছেন ।
f եւ 静

		 এই পাতা শেষ সম্পাদিত হয়েছে ০১:০২টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

